
Аказваецца, у нашай 
краіне дзейнічае 
сапраўдны Супраціў, 
які налічвае тысячы 
ўдзельнікаў. 
Гэтая нідзе не 
зарэгістраваная 
суполка змагаецца 
супраць 
прыватызацыі 
дзяржаўных 
прадпрыемстваў.

Не АдкАзвАючы зА 
выНікі

Фактычна пра гэта рас-
павёў на прэсавай канферэн-
цыі старшыня дзяржаўнага 
камітэта па маёмасці Георгій 
Кузняцоў. Сярод шматлікіх 
праціўнікаў прыватызацыі ён 
найперш назваў «дырэктараў 
прадпрыемстваў, якіх пад-
трымліваюць мясцовыя орга-
ны ўлады, кіраўніцтва мініс-
тэрстваў і ведамстваў”.

Сітуацыя вельмі простая. 
Багата хто з цяперашніх 
дырэктараў прадпрыемс-
тваў някепска ўладкаваліся 
на сваіх месцах. Па сутнасці, 
гэтая публіка павінна забяс-
печваць толькі выкананне 
паказчыкаў па валу, а вось 
прыбыткі і рэнтабельнасць іх 
хвалююць у значна меншай 
ступені, бо ўсе прызвычаіліся 
да таго, што прадпрыемства, 
нават калі з’яўляецца страт-
ным, можа існаваць за кошт 
дзяржпадтрымкі.

Выдатная сітуацыя для 
дырэктараў: яны кіруюць, па 
вялікім рахунку, не адказваю-
чы за вынікі, да таго ж звычай-
на “не крыўдзячы” і ўласную 
кішэню. У тым ліку дзякуючы 
той самай дзяржпадтрымцы, 
якая стварае ўрадлівую глебу 
для карупцыі.

І тут нейкая прыватызацыя! 
Прыйдзе прыватны ўласнік 
і пачне лічыць грошы? Жах! 
Таму кіраўнікі многіх прад-
прыемстваў, што ўвайшлі 
ў план прыватызацыі на 
2011—2013 гады, “пачынаю-
ць бударажыць калектывы, 
запалохваць, зрываць кон-
курсы і аўкцыёны”, — цытуе 
агенцтва БелаПАН Кузняцова. 
Так, у прыватнасці, здарылася 
на Лідскім заводзе харчовых 
канцэнтратаў, Баранавіцкай 
швейнай фабрыцы, гомель-
скім прадпрыемстве «Эле-
гант». Да “баявых дзеянняў” 
далучаюцца і афіцыйныя 
прафсаюзы, якія часцяком 

цалкам падкантрольныя ад-
міністрацыі прадпрыемстваў. 
І ўсё ж пераадолець супраціў 
на гэтым узроўні было б цал-
кам рэальна, калі б галоўныя 
“партызаны” не заселі ў мініс-
тэрствах. Дзякуючы іх ды-
версіям, планы прыватызацыі 
ляцяць пад адхон.

Прыйдзе буржуй…
Даходзіць да абсурду. 

“Спачатку ўносяць прапа-
новы аб продажы прадпры-
емстваў па конкурсе ці на 
аўкцыёне, а як толькі абвяш-
чаем дату гэтых конкурсаў ці 
аўкцыёнаў, то прысылаюць 
лісты, што перадумалі”, — 
так апісвае дзеянні міністэрс-
тваў Кузняцоў.

Запалохванне, дарэчы, 
вядзецца не толькі ў адносі-
нах да працоўных калектываў 
(“прыйдзе буржуй і вас усіх 
павыганяе”), але і інвестараў.  

Гэта вынікае з афі-
цыйнага ліста за 
подпісам намесніка 
старшыні райвыканка-
ма А.казакевіча, што 
нядаўна трапіў у рэдак-
цыю сайта «белорусский 
партизан».

Пасланне датаванае 
канцом мая і адрасавана 
начальнікам упраўленняў і 
службаў Салігорскага рай-
выканкама.

«З мэтай папулярызацыі 
дзяржаўных СМІ, узмац-
нення аўтарытэту раённага 
выканаўчага камітэта, раён-
нага Савета дэпутатаў, сель-
выканкамаў, актывізацыі 
сумеснай работы па сацы-
яльна-эканамічнай асвеце 
жыхароў Салігорскага раё-
на і павелічэння кола чыта-
чоў просім Вас у далейшым 
аказваць супрацоўніцтва 
толькі дзяржаўным сродкам 
масавай інфармацыі, прад-
стаўленым у Салігорскім 
раёне рэдакцыяй газеты 
«Шахтёр» і ПКУП «Солигорс-
кий телевизионный канал», 
— гаворыцца ў пасланні сп. 
Казакевіча.

«Адносіны з іншымі срод-
камі масавай інфармацыі… 
узгадняць з аддзелам ідэала-
гічнай работы», — дадае аў-
тар дакумента і нагадвае пра 
«персанальную адказнасць 
за стан работы са СМІ», што 
прадугледжана прэзідэнц-
кім указам № 65 ад 6 лютага 
2009 г.

Прэс-служба  
Га  «баж» 

каб аформіць падпіску “тут і цяпер”, трэба адправіць смс са сваім адрасам 

Прыйшла чарга і да буржуяў

ПавЕл ДаНэйКа, эКаНамісТ: 

“мы Ў ГэТАй СПрАве Не ПіЯНеры”
— Наяўнасць падпрацовак — нармальная практыка, асаблі-

ва на пачатку сямейнага жыцця, пры нараджэнні дзяцей; у час, 
калі калі кар’ера ідзе ўгору, калі чалавек скончыў ВНУ, і гадоў 
гэтак да 35. Гэта самы напружаны бюджэтны перыяд: расходаў 
шмат, а даходы яшчэ не ўсталяваліся. Такая практыка распаў-
сюджана ва ўсім свеце, так што мы не піянеры ў гэтай справе. У 
нас таксама многія падпрацоўваюць у некалькіх месцах: урачы, 
напрыклад, выкладчыкі. І гэта нармальна.

віКТар ШалКЕвіч, аКцёр, барД, вЯДучы аўКцыёНаў: 

“ПАдПрАцоЎкАмі Не Грэбуюць НАвАТ мільЯНеры”
— Гэтае пытанне было актуальным заўсёды, таму што нар-

мальныя людзі ніколі не атрымлівалі дастаткова грошай з адна-
го месца працы. Хіба толькі акрамя тых, хто кіруе канцэрнамі. 
Нармальныя людзі заўсёды круціліся, бо заўсёды ёсць розныя 
магчымасці для самарэалізацыі і такія-сякія грошы яшчэ. Я пра-
цаваў і заўсёды буду працаваць у розных іпастасях. Я не ведаю 
такіх людзей на тэрыторыі Рэспублікі Беларусі, якія б, седзячы 
на адной рабоце, атрымлівалі б поўнае задавальненне. Нават мі-
льянер не грэбуе прыгнаць на продаж пару машын з ЗША. Пад-
працоўка — гэта нармальная практыка. Усе гэта рабілі і будуць 
рабіць ва ўсе часы, цяжкія і лёгкія. Іншая справа, ці прыносіць 
падпрацоўка чаканую колькасць грошай і задавальненне. Ці 
пойдзе чалавек падмятаць вуліцы або сартаваць бутэлькі? Важ-
на знайсці працу, якая б прыносіла і задавальненне, і прыбытак.

НаТаллЯ Гурэвіч, ДырэКТар КамПаНіі: 

“у НАС НЯмА ТАкой ПАдПрАцоЎкі, Як у цывілізАвА-
Ных крАіНАх”.

— Ёсць жыццёвыя сітуацыі, калі чалавек проста выпадае са 
сваёй прафесіі і замест таго, каб займацца сваёй справай, ён 
мые талеркі. Першая катэгорыя — гэта творчыя прафесіі кштал-
ту журналіста: сядзі дома і працуй фрылансарам хоць у дзесяці 
месцах. Гэта здорава! Але калі ён яшчэ вымушаны таксаваць, то 
вось гэта хранова. Калі ж жыццё даводзіць людзей да таго, што 
яны вымушаны нешта рабіць не сваё — аббіваць дзверы, так-
саваць, гандляваць смятанай на Беларускім вакзале ў Маскве, 
— то гэта не падпрацоўка. Значыць, чалавек не можа выжыць 

са сваёй прафесіі і ператвараецца ва ўдзельніка спектакля пра 
бацьку Махно. У нас у большасці выпадкаў гэта не падпрацоўка, 
а ўцёкі ад эканамічнага бедства. Бо адна справа — кансультава-
ць за грошы па пытаннях бізнесу, і іншая — вырошчваць бульбу, 
для таго каб пракарміць дзіця. Гэта жах... 

вЕраНіКа КалТуНова, НасТаўНіца муЗыКі:

“Ніколі Не ПАйду ПАдПрАцоЎвАць”. 
—Я падпрацоўвала па сумяшчальніцтве ў трох месцах і зра-

біла выснову, што больш ніколі ў жыцці не пайду падпрацоў-
ваць па сваёй прафесіі. Законы складзены так, што ты можаш 
працаваць толькі пэўную колькасць гадзін з выгадай для сябе, 
за астатнія ж ты атрымліваеш капейкі. Таму працаваць можна 
толькі на асноўнай працы, калі цябе налічаць нейкую прэмію, 
дадуць лісток непрацаздольнасці. Падпрацоўкай у нас могуць 
займацца толькі людзі, якія заняты на асноўнай працы няпоўны 
рабочы дзень, альбо тыя, якім няма чым жыць, акрамя працы. У 
нашай дзяржаве ўсё пабудавана так, каб табе было нявыгадна 
нават на асноўнай працы мець больш за паўтары стаўкі. Дзве 
ўжо не выгадна. Я, можа, і хацела б, але на гэтым я толькі страч-
ваю — уся мая праца ідзе ў кішэню дзяржавы. Як чалавек з ды-
пломам можа атрымліваць у Акадэміі музыкі 400 тысяч рублёў? 
Гэта менш, чым у школе, гэта ганьба.

эДмуНД КаЗлЕвіч, урач (аШмЯНсКі раёН): 

“ПАдПрАцоЎвАць ТрэбА з рАдАСцю”.
— Калі б я не падпрацоўваў, здымаючы на відэа вяселлі, то 

даўно б выпрастаў ногі з нашымі заробкамі. Таму ўсім раю шука-
ць сабе вясёлую падпрацоўку. Добра, калі хобі, якім захапляўся 
ўсё жыццё, пасля становіцца другой працай, па-сутнасці. Я фа-
таграфаваў і здымаў аматарскае кіно з юнацтва. Пасля пайшлі 
вяселлі, першыя “відыкі”. Але і сёння, калі лічбавыя камеры ёсць 
амаль што ў кожным доме, запрашаюць усё роўна мяне, бо я за-
ўсёды абнаўляю камеру, і слава пра мяне ідзе ад вёскі да вёскі.

Па стане на чэрвень 2011 года, мінімальны заробак у Літве 
складае 800 літаў без уліку падаткаў і 680 літаў з улікам вылі-
чэння падаткаў (232 еўра/197 еўра).

У Беларусі мінімальны заробак у месяц цяпер складае 541 
тыс. 350 рублёў — гэта 262 літы, калі пералічваць курс паводле 
курса Нацбанка (2065 рублёў за адзінку валюты нашай сусед-
кі), або 216,5 літа, калі карыстацца курсам віленскіх абменнікаў 
(па 2 500 рублёў за Lt).

У пераводзе на беларускія рублі літоўская мінімалка скла-
дае 1 млн 700 тыс. рублёў, што больш за сярэдні заробак па 
Беларусі.

У  еўра мінімальны заробак у Беларусі выглядае проста 
смешна. 76 еўра па курсе Нацбанка і 62 еўра па вулічным курсе. 
Гэта кошт пакоя на двух чалавек у недарагім віленскім гатэлі.

З 1 верасня мінімальны заробак у Літве плануецца павысіць 
да 900 літаў (261 еўра), а з 1 студзеня 2012 года — да 1 000 літаў 
(290 еўра). Гэта будзе амаль у пяць разоў больш, чым мінімаль-
ны заробак у Беларусі.

Затое ў нас дарогі чыстыя!

 лIчбы

цІ  будзеце  вы  шукаць  у  гэты 
час  ПадПрацоЎку?

Зараз падпрацоўваюць і мільянеры

да сакавіка сям’я Алены 
і міхаіла цвінтаровічаў 
з дзвюма дзяўчынкамі 
малодшага і сярэдняга 
школьнага ўзросту лічылі 
сябе даволі заможнай 
сям’ёй, якая не надта клапацілася 
пра “заўтрашні дзень”. А вось 
зараз цвінтаровічы мусяць 
адмаўляць сабе ў самым 
элементарным.
ПрА цукеркі думАць ПерАСТАлі

Яны пражываюць у адным з раёнаў Ма-
гілёва ў звычайнай двухпакаёўцы. Ён пра-
цуе на заводзе, яна гандлюе ў прыватні-
ка. Усяму віной сталі вымушаны водпуск 
мужа (прадпрыемства практычна стаіць) 
і паніжэнне заробку ў жонкі. А тут яшчэ і 
1 верасня набліжаецца —дзяцей трэба ў 
школу выпраўляць. Першыя дні крызісу, 
калі на пачатку чэрвеня бацьку сям’і толь-
кі-толькі “выставілі” (так ён сам пра гэта 
гаворыць) у водпуск, яшчэ можна было 
цярпець. Аднак з кожным днём справы 
сталі пагаршацца. Сёння Міхаіл не ат-

рымлівае свае колішнія 2 мільёна 100 
тысяч рублёў, і сям’я жыве на жонкавыя 
700 тысяч. На гэтыя грошы, як на ўласным 
досведзе пераканаліся Цвінтаровічы, 

сям’я з 4-х чалавек пры цяперашніх цэнах 
на прадукты можа пражыць толькі пяць 
дзён…

Дапамагаюць Алене і Міхаілу іх бацькі 
(дзякуй Богу, што жывыя). Яны колькі мо-
гуць адкладваць са сваіх пенсій і гэта ад-
даюць на ўнукаў. На ўсе вераснёўскія пат-
рэбы грошай пакуль яшчэ не сабралі, а 
трэба іх, як падлічылі разам усёй вялікай 
сям’ёй, ажно 2 з паловай мільёна: на су-
кенкі, ранцы, пеналы, сшыткі, кнігі, дзён-
нікі… “Лецішча ў нас няма, — адзначае 
Алена, — таму ўсё набываем на рынку. 
Раз у месяц пакідаем там 250—300 тысяч, 
а купляем усё толькі самае таннае: кры-
ху мяса (напрыканцы дня, бо яно тады 
больш таннае), крыху садавіны… Яшчэ ж 
патрэбны сродкі гігіены, мыйныя параш-
кі. Астатняе з маіх 700 тысяч пакідаем на 
аплату камунальных паслуг, электрыч-
насці і тэлефона. Пра цукеркі ці іншыя 
прысмакі і не думаем. Зразумела, не маем 
магчымасцей адпачнуць неяк па-людску 
— з’ездіць, як раней маглі сабе дазволіць, 
на мора...”.

меСцА зНойдзеццА і ТрэцЯму 
Днямі Цвінтаровічы даведаліся, што 

Алена чакае дзіця. І жанчына, і яе муж 
настроены аптымістычна — маўляў, дзе 
двое дзяцей, там і трэцяму месца знойд-
зецца. Тым больш што Міхаіл цвёрда вы-
рашыў выпраўляцца на заробкі ў Расію, 
як толькі дочкі ўладкуюцца ў школе. Яго 
стары прыяцель даўно клікае працаваць 
у Падмаскоўе, дзе сам ужо некалькі гадоў 
няблага зарабляе на вялікай будоўлі. Тая 
арганізацыя мае патрэбу ў механіках тако-
га разраду і профілю, якімі валодае Міхаіл.

Праз месяц паедзе. “Як небудзь пра-
жывём!” — супакойвае і сябе, і мужа Але-
на. Яшчэ і жартуе: “Вернешся і заспееш 
нас тут ужо з сыночкам, акрамя дачушак. 
А там і азірнуцца не паспееш, як будзе 
табе выдатны памочнік. Ты яму таксама 
там месца прыглядвай”. І сур’ёзна дадае: 
“Лепш тут ужо не будзе…”.

ЯН ШыШКа

міхАіл цвіНТАровіч ПрА ПАліТыку, крызіС і ПерСПекТывы:
— Дагэтуль я не вельмі ўважліва сачыў за тым, хто ў нас і каму перашкаджае жыць 

і працаваць. Як паслухаеш ды паглядзіш БТ, дык толькі і чуеш, што вось прэзідэнт 
стараецца, а яму перашкаджаюць і апазіцыянеры (дарэчы, асабіста я ні аднаго не 
сустракаў), і Захад, і нават Расія… Цяпер вось думаю, што гэта не зусім так.

З Расіяй ясна: еду туды на заробкі, то як жа магу на яе крыўдаваць?
Захад для мяне, што называецца, цёмны конік.
Пра апазіцыянераў меркаваць больш складана, бо ў нас пра іх і не чуваць. Ну, пад-

час выбараў трапляліся на вочы ўлёткі, запрашэнні на сустрэчы, але шчыра скажу: не 
хадзіў я туды. Ну што я там мог пачуць?! Што ўсе хочуць краіне добрага? Дык прэзі-
дэнт гэтае “добрае” робіць ужо, а тыя толькі абяцаюць.

Цяпер вось думаю: мо дарма не слухаў іншых кандыдатаў? Здаецца, наш кіраўнік 
перастаў рабіць тое “добрае”. А зусім я на яго пакрыўдзіўся тады, калі пачуў пра тое, 
што яму сорамна за народ, калі людзі пачалі скупляць прадукты… А хто ж штурхнуў 
народ на гэта?! Ці не сама ўлада, якая стварыла дэфіцыт тавараў, што перакінуўся і 
на валюту? Мне на пражыванне ў тым жа Падмаскоўі патрэбны расійскія рублі, а я 
нідзе не магу іх набыць. Па “чорным” курсе прапаноўваюць. Добра, што сябра мой 
пазычае мне па нармальным курсе... Не, нешта не тое ў нас адбываецца. Безумоўна, 
трэба, каб разумныя людзі прапанавалі рэформы і змены, накіраваныя на тое, каб 
народ зажыў лепш, чым сёння. Мы ж не лайдакі... На маім заводзе, напрыклад, не так 
і шмат тых, каму “абы дзень да вечара”. А толк які? Заробкі малыя, начальству слова 
не скажы — кантрактам палохаюць… Правільна я, відаць, раблю, што з’язджаю, хоць 
і сумаваць буду без сям’і. Але гэтак жыць тут ужо не магу.

 ДаслоўНа

як  Пражыць  сям’І  з   
4  чалавек  на  700 000?

Не  да  кілбасы

Часцяком ім выстаўляюц-
ца такія фінансавыя ўмовы, 
што патэнцыяльныя пакупнікі 
бягуць куды вочы глядзяць і 
яшчэ радуюцца, што засталіся 
пры сваіх грашах.

Вынік добра вядомы. Адзін 
красамоўны прыклад агучыў 

віцэ-прэм’ер Станіслаў Румас. 
Некалькі гадоў назад з’явіўся 
інвестар, які быў гатовы набы-
ць баранавіцкі завод “Бархім”, 
аднак супольнымі намагання-
мі чынавенства і адміністра-
цыі прадпрыемтва апошняе 
было захавана ў дзяржаўнай 
уласнасці. Такая сабе “Бара-
навіцкая крэпасць”, якая во-
рагу не здаецца.

Як неўзабаве высветлілася, 
танней было б усё-такі “капіту-
ляваць”, бо за 3 гады дзяржава 
ўклала ў “Бархім” 25 мільярдаў 
рублёў, але гэта дапамагло за-
воду, як нябожчыку “Баржо-
мі”. У выніку прадпрыемства 
зноў выстаўлена на продаж, 
але Румас нават не спадзяец-
ца атрымаць за яго хаця б тыя 
25 мільярдаў, якія “Бархіму” 

былі выдзелены з бюджэту.
Усё атрымліваецца, як у 

басні Крылова: пакуль віцэ-
прэм’ер гаворыць, мясцовыя 
каты Ваські працягваюць хар-
чавацца за дзяржаўны кошт. 
“Прыватызацыя, прываты-
зацыя... Не трэба нам ніякай 
прыватызацыі. Нас і так няд-
рэнна кормяць!”

валЯНціН сыч

«Партызаны» суПраць  ПрыватызацыІ
Заканчэнне. 
Пачатак  на  стар. 1

эканамічны крызіс прывёў да 
мяжы гуманітарнай катастрофы  
фінансавае самаадчуванне 
людзей-інвалідаў. людзі, 
якія маюць звычку выносіць 
фізічныя пакуты маўкліва, сёння 
моўчкі церпяць і эканамічныя 
выпрабаванні. 

“ПАшАНцАвАлА” —  
  Не Тое СловА

Мы сустрэліся з Наталляй на кухні. 
Каля стала адзін табурэт, на якім сяджу 
я, Наталля — у калясцы з чырвоным ме-
талічным каркасам. Ззаду вазочка напіса-
на, што гэта дапамога нейкага фонду. Мы 
п’ём гарбату ў мінскай кватэры Наталлі, 
якая абсталявана адмыслова для каля-
сачнікаў. Гэта жыллё — прычына гонару 
жанчыны. Ёй прыемна хваліцца. Аб праб-
лемах ды гаротным фінансавым стане 
Наталля гаворыць асцярожна, нібыта ба-
ючыся спалохаць сваё шчасце.

У Беларусі каля 504 тысяч людзей ма-
юць інваліднасць. У Мінску пражывае 
больш за 109 тысяч інвалідаў, з іх 2 ты-
сячы калясачнікаў. Іх галоўная прабле-
ма — адаптацыя да некамфортных умоў 
фізічнага існавання.

Наталля жыве адна. З цяжкасцю ўт-
рымліваючы ў руцэ кубак з гарбатай, яна 
ўвесь час усміхаецца і расказвае, што ёй 
грандыёзна пашанцавала: “Я ўжо ні пра 
што не мару, бо ў мяне ўсё ёсць”. А да гэ-
тага шчасця былі выпрабаванні. Калі гра-
мадзянка Аверчанка пакінула Дом інвалі-
даў, дзяржава выдзеліла ёй аднапакаёўку 
на вуліцы Напалеона Орды. У тую кватэру 
вялі 32 прыступкі, яны і станавіліся для 
жанчыны штодзённымі пакутамі.

— “Ты гэтак больш жыць не будзеш, 
— вось што сказала мне адна знаёмая 

юрыстка, калі паба-
чыла гэта. — Потым 
яна займалася пошу-
кам новага спецыяль-
нага жылля для мяне, 
дапамагала з даку-
ментамі. І сапраўды, 
у жніўні 2010-га я пе-
раехала сюды, на Жу-
коўскага. Каб не яна, 
то не было б гэтай 
добрай кватэры”.

Гэтая кватэра са-
цыяльная (выдзелена 
дзяржавай) і належы-
ць Наталлі пажыццё-
ва. Але так шанцуе 
не ўсім беларускім 
калясачнікам. Боль-
шасць чакаюць асоб-
нага камфортнага 
жылля, праводзячы 
дзясяткі гадоў у дамах 
інвалідаў. Там, павод-
ле норм, на аднаго 
чалавека выдзяляецца 7 кв. метраў жыц-
цёвай прасторы.

у беларусі каля 504 тысяч людзей 
маюць інваліднасць.  

у мінску пражывае больш за  
109 тысяч інвалідаў, з іх 2 тысячы 

калясачнікаў
У калідоры “шчаслівай” кватэры На-

таллі ёсць нізкія парожкі, каля дзвярэй 
усталяваны міні-пандус, а ў куце стаяць 
новыя сімпатычныя красовачкі 36 паме-
ру (жанчына нядаўна набыла іх на рынку 
ў Ждановічах за 65 тысяч).

— Там былі больш танныя, за 45 ты-
сяч, але ў іх была пятка нізкая, не падыш-
лі, — дзеліцца Наталля. 

“мНе чАмуСьці дАПАмАГАюць”
Наталля Аверчанка ганарыцца сваёй 

незалежнасццю і самастойнасцю. Ад-
нойчы пра яе напісалі артыкул з назвай 
“Гаспадыня свайго лёсу”. Зараз жанчыне 
36 год. Яна працуе бухгалтарам. Гэта яе 
чацвёртае месца працы: спачатку давод-
зілася за капейкі збіраць разеткі, потым 
рабіць мяшочкі для суперлато. Прафесію 
бухгалтара жанчына атрымала ў калед-
жы. На сваім цяперашнім месцы, якое шу-
кала амаль год, зарабляе 540 тысяч.

— Шукала работу па інтэрнэце. Тэле-
фануеш, расказваеш пра сябе, напрыкан-
цы гаворыш аб тым, што маеш інвалід-
насць, і ўсё — адказваюць, што ты не 
падыходзіш, — расказвае яна. — Але трэ-
ба ставіцца да гэтага прасцей: дзевяць 
разоў адмовяць, на дзясяты пагодзяцца. 

Гэтую працу мне парэкамендавалі доб-
рыя людзі.

Не больш за 17% інвалідаў маюць 
працу і могуць забяспечыць сябе самі. 
Усе астатнія жывуць на мізэрныя пенсіі і 
дапамогі. Пасля дэвальвацыі сацыяльная 
пенсія стала менш за $50. Паводле норм 
ААН, штодзённы пражытачны мінімум 
для чалавека мусіць складаць $2, калі 
менш, то гэта ўжо галеча.

Дапамога людзей — вось на чым На-
таша Аверчанка ўпарта акцэнтуе ўвагу. 
Яна з цёплынёй у голасе ўспамінае, як ёй 
дапамагалі даехаць да дому дзяўчынка на 
роліках і хлопец на ровары; як сумкі но-
сяць, каляску коцяць, а аднойчы дапамог 
цэлы банк.

Жанчына у 36 год з’яўляецца студэнт-
кай-завочніцай БДЭУ, атрымлівае вышэй-
шую эканамічную адукацыю. Са шкада-
ваннем кажа, што вучыцца платна.

— Мая пенсія складае 460 тысяч, а за 

першы курс трэба было заплаціць 2 мільё-
ны. Людзі параілі напісаць лісты ў банкі 
з просьбай аб дапамозе. Я звярнулася ў 
тры банкі. Адказ прыйшоў з “Прыёра”, ён 
і пералічыў грошы. Але цяпер, калі кошты 
ўзляцелі і навучанне падаражэла, я нават 
не ведаю, што рабіць... Дзе браць грошы? 
Агулам з заробкам атрымліваецца каля 

як  выжываюць  у  крызІс 

ПрызНАццА САмім САбе
З Наталляй мы размаўлялі на кухні. 

На той кухні, выходзіць з якой заклікаў 
на хвалях “Аўтарадыё” экс-кандыдат у 
прэзідэнты Андрэй Саннікаў. Ён казаў: 
“Лёс краіны вырашаецца не на кухні, 
а на плошчы”. Цяпер “Аўтарадыё” за-
крыта, а Саннікаў у турме. На праблеме 
кухань засяроджваецца і спадар Драз-
доўскі:

— Сітуацыя ў людзей з інваліднасцю 
жудасная, але скаргаў на гэта ад інвалі-
даў няма. Людзі селі проста па кухнях 
і пачалі скардзіцца адно аднаму. Вось 
гэта самае кашмарнае: калі людзі пач-
нуць паміраць, пра гэта ніхто не даве-
даецца.

 Дарэчы

“Аднак ногі яе слабыя, таму 
прыходзіцца надзяваць артэзы 

— штосьці накшталт металічных 
ботаў. іх вырабляюць у мінску са 
скуры і металу, якія важаць каля 

5 кг.”



5www.svabodaby.net 28.07.11-3.08.11 г.
Соцыум

мільёна, а раз сходзіш па прадукты, дык 
пакінеш у краме сто тысяч.

Калі Наталля не знойдзе выйсця, то ву-
чобу ў ВНУ ёй давядзецца кідаць. У нашай 
сацыяльна арыентаванай краіне дэкла-
руецца, што кожны можа разлічваць на 
аб’ектыўна неабходную фінансавую пад-
трымку, таксама прадугледжана дзяржаў-
ная штомесячная адрасная дапамога, але 
гэтыя грошы ніколі не пойдуць на адрас 
грамадзянкі Аверчанка: сацыяльная да-
памога не прадастаўляецца тым, хто на-
вучаецца на платнай аснове http://minsk.
gov.by/ru/org/7053/attach/a5baf3e/.

жыццё  іНвАлідА  
больш  дАрАГое

Дыягназ Наташы завецца “артагры-
поз” — прыроджанае пашкоджанне сус-
таваў усіх канечнасцей.

У юнацтве дзяўчыне зрабілі 10 апера-
цый на нагах, і зараз яна можа хадзіць на 
мыліцах. Аднак ногі яе слабыя, таму прых-
одзіцца надзяваць артэзы — штосьці нак-
шталт металічных ботаў. Іх вырабляюць 
у Мінску са скуры і металу, якія важаць 
каля 5 кг. Набыццё гэтых тэхнічных срод-
каў рэабілітацыі кампенсуе дзяржава, а 
каштуюць яны каля 10 мільёнаў. Наталля 
расказвае, што за мяжой ёсць больш лёг-
кія ды больш камфортныя артэзы. І сап-
раўды, існуюць артэзы з вуглевадародаў, 
кожны вагой па 500 г, і каштаваць яны мо-
гуць каля $8 тысяч.

“Паводле даных даследаванняў, ін-
валіды вымушаны траціць больш для 
забеспячэння свайго жыцця — гэта лекі, 
дадатковыя паслугі, тэхнічныя сродкі 
рэабілітацыі. Жыццё інваліда ў любым 
выпадку атрымліваецца больш дарагім, 
а прыбыткі змяншаюцца”, — рэзюмуе 
Сяргей Драздоўскі, каардынатар праекта 
“Офіс па справах людзей з інваліднасцю”. 
Ён лічыць, што людзі з інваліднасцю зараз 
знаходзяцца ў гаротным стане — пасля 
крызісу многія з іх апынуліся за мяжой 
беднасці: “Мы жадаем прызнання, што 
знаходзімся на мяжы гуманітарнай катас-
трофы, нездавальняючай сітуацыі, якая 
патрабуе выпраўлення. Таму сёння нату-
ральным чынам узмацняецца патрэба ў 
гуманітарнай дапамозе, якая апошнім ча-
сам была для нас не такой чаканай. Зараз 
я не бачу рэальнай магчымасці вырашы-
ць гэтую праблему сіламі дзяржавы тут і 
цяпер”.

На развітанне Наталля Аверчанка 
ўзгадвае гісторыю сваёй сяброўкі, якая 
таксама з’яўляецца інвалідам і патрапіла 
да добрага сябра ў Лондан, дзе і застала-
ся, папрасіўшы прытулак. Якога менавіта 
кшталту і якім чынам, Наталля не ведае і 
асцярожна цікавіцца: а як такое робяць 
цяпер?

ТаццЯНа бубліКава

Надпісы «Цэны зніжа-
ны» з вітрын харчовых 
крам паздымалі — тэр-
мін адміністрацыйнага 
рэгулявання цэн на сацы-
яльна значныя тавары 
завершаны. Аднак цэны 
раслі ўвесь час, незалеж-
на ад кантролю за іх ут-
варэннем, як заўважыла 
загадчыца аддзела ў кра-
ме «Цэнтральны» Дар'я 
Высоцкая. “Рост коштаў, 
вядома, ёсць, але ўсё за-
лежыць ад росту цэн за-
купкі, — кажа яна. — А 
што тычыцца гандлёвых 
надбавак, то на 2% цэны 
павысіліся — так, як і 
было да таго рэгулявання 
коштаў. А на некаторыя 
тавары, сапраўды, адзна-
чаецца значны рост, асаб-
ліва на замежныя — алей, 
каву. Што да беларускіх 
прадуктаў, то гэтак усюды 
— па ўсёй краіне ўсё рас-
це і ўсё павышаецца».

У сваю чаргу пакупнікі 
мінскіх крам не вылуча-
юць павелічэння коштаў 
выключна на прадукцыю 
замежнай вытворчасці: бе-
ларускія прадукты харча-
вання таксама даражэюць 
і шмат для каго ўжо амаль 
недаступныя. Гутару з 
наведвальнікамі крамы 
«Цэнтральны».

Карэспандэнт: «Ці заў-
важылі вы змену коштаў? 
Калі яны мяняюцца, то ў 
які бок?»

Спадарыня: «Вядома, 

мяняюцца: падрыхтуеш у 
краме 50 тысяч, а плаціш 
100. Цэны растуць з кож-
ным днём. Вядома, вельмі 
цяжка. І гэта не толькі мне, 
усе людзі так кажуць».

Спадар: «Цэны? Ой, мя-
няюцца штодня! Паглядзі-
це направа — каўбаса па 
60 тысяч. Бачылі вы такі 
цуд, як у нас? Прыйдзеш 
праз дзень — ужо зусім 
іншыя цэны. І не толькі на 
мясныя прадукты, на ўсё 
мяняецца. Грэчка па 25 ты-
сяч. Ну што гэта такое? А 
пенсіі паднялі на дзесяць 
адсоткаў, і што, гэта мож-
на параўнаць? Што гэта за 
павелічэнне? І дакуль гэта 
будзе, скажыце?»

Спадарыня: «Безумоў-
на, усе бачаць, што кошты 
павялічваюцца, прычым 
знянацку. Да прыкладу, 
той жа бензін: трымаўся, 

трымаўся кошт, а праз не-
каторы час паднялі. Каб 
людзі не бунтавалі, пад-
нялі крыху, пасля яшчэ 
крыху падымуць — руб-
лёў на сто, пасля яшчэ, і 
гэтак увесь час. Дык вось, 
непрыемна тое, што нас, 
прабачце, за лохаў маюць, 
якія нічога не разумеюць. 
Вось што абурае. А мы ўсё 
разумеем».

У выніку павышэння 
цэн на паліва аўтаамата-
ры ў Мінску днямі аргані-
завалі чарговую акцыю 
пратэсту «Стоп-бензін». 
Таксама супраць эканаміч-
нага і палітычнага крызісу 
ў Беларусі праходзяць 
штотыднёвыя маўклівыя 
акцыі пратэсту, наладжа-
ныя інтэрнэт-супольнась-
цю «Рэвалюцыя праз сацы-
яльную сетку».

ГаліНа абаКуНчыК

ІнвалІды 

Каму спадабаецца, калі яго лічуць за лоха?

у ліпені адменены зніжаныя гандлёвыя надбаўкі на шэраг харчовых та-
вараў, якія былі часова ўведзены распараджэннем урада краіны. Прадаў-
цы ўніверсамаў і пакупнікі заяўляюць, што рэгуляванае цэнаўтварэнне 
прайшло для іх незаўважна, а цэны растуць і далей.

“Паглядзіце направа 
— каўбаса па  

60 тысяч. бачылі вы 
такі цуд, як у нас? 

Прыйдзеш праз дзень 
— ужо зусім іншыя 

цэны”

«нас за лохаЎ маюць – 
вось што абурае» 

Спорт у беларусі, як вядома, 
пераважна бюджэтны. Футбалісты 
і хакеісты, лёгкаатлеты і плыўцы, 
баксёры і дужаннікі, а таксама іх 
калегі з іншых дысцыплін пакор-
ліва стаяць у чэргах за пірагом з 
дзяржаўнай скарбонкі. 

Дакладныя лічбы выдаткаў, напэўна, 
вядомы толькі вузкаму колу асоб, таму 
будзем зыходзіць з афіцыйнай статысты-
кі, што адлюстравана ў публікацыях вяду-
чай спартовай газеты краіны "Прессбол".

НА  АдмыСловым рАхуНку
Вялікі спорт у Беларусі — галіна страт-

ная, што, як правіла, не стварае матэры-
яльных каштоўнасцей. На ўтрыманне 
велізарнага войска атлетаў, трэнераў, 
функцыянераў, медыкаў сплываюць гі-
ганцкія сродкі.

У адпаведнасці з прэзідэнцкімі ўказамі 
№ 300 ("Аб прадастаўленні і выкарыстан-
ні бязвыплатнай (спонсарскай) дапамогі" 
ад 1.07.2005) і № 116 ("Аб дадатковых ме-
рах дзяржаўнай падтрымкі асобных відаў 
спорту" ад 1.03.2010) фінансаванне гуль-
нявых відаў (футбол, хакей, баскетбол, 
валейбол, гандбол, хакей на траве) ад 
замацаваных прадпрыемстваў было най-
большым у 2008 годзе — каля 75 мільё-
наў долараў. У 2010 яно паменшылася да 
68 мільёнаў долараў. Можна прыпусціць, 
што сёлета зніжэнне аб’ёму бюджэтных 
інвестыцый у спорт працягнецца.

“Так, адзін хакеіст, які выступае 
за беларускія клубы, абыходзіўся 
ў сярэднім у 73,5 тысячы долараў 
у год, футбаліст — у 21,5 тысячы, 

валейбаліст, баскетбаліст, 
гандбаліст — ад 11,7 да 14 тысяч 

долараў”. 

У структуры выдаткаў шасці назва-
ных гульнявых відаў безальтэрнатыўна 
першынствуе хакей, улюбёны від спорту 
Аляксандра Лукашэнкі. У прыватнасці, 
дзяржпадтрымка ад замацаваных за клу-
бамі прадпрыемстваў у самым шчодрым 
2008 годзе складала: 43 мільёнаў долараў 
для хакейных каманд, 22 мільёны — для 
футбольных, па 4 мільёны — для ганд-
больных і валейбольных каманд, менш за 
мільён — для баскетбола і хакея на тра-
ве. Летась звыродлівая структура ледзь 
выраўнавалася, але ўсё роўна выдаткі на 

хакей склалі больш за палову ад агуль-
най сумы, выдзеленай на гульнявыя віды 
спорту ў Беларусі, — 58 %, на футбол — 
каля 30%.

Агулам за алімпійскае чатырохгоддзе 
хакей, па афіцыйных даных, "праглынуў" 
153 мільёнаў долараў. Прычым, верагод-
на, у гэтую суму не ўваходзяць сродкі, 
што былі выдаткаваны на будаўніцтва ля-
довых палацаў. 

"Прессбол" прыводзіць арыгінальныя 
разлікі выдаткаў на аднаго гульца ў 2010 
годзе. Так, адзін хакеіст, які выступае за 
беларускія клубы, абыходзіўся ў сярэднім 
у 73,5 тысячы долараў у год, футбаліст — 
у 21,5 тысячы, валейбаліст, баскетбаліст, 
гандбаліст — ад 11,7 да 14 тысяч дола-
раў. Сярэднестатыстычны настаўнік або 
лекар каштуе ў год 3—6 тысяч долараў. 
Адчуйце розніцу! 

Пры гэтым значная частка грошай 
выплачана "варагам" — хакеістам з Расіі, 
якія атрымалі грамадзянства Беларусі 
адмысловым прэзідэнцкім указам. Віцэ-
прэзідэнт Нацыянальнага алімпійскага 
камітэта Сяргей Цяцерын на адной з на-
рад абмовіўся, што за апошнія гады ў Бе-
ларусі натуралізавалі ўжо 124 хакеісты! 

Хаця б частка гэтых сродкаў магла 
быць накіравана ў дзіцяча-юнацкі хакей, 
у якім па-ранейшаму не назіраецца па-
радку. У сезоне, які нядаўна завяршыўся, 
юнацкая (да 18 гадоў) і моладзевая (да 20 
гадоў) беларускія зборныя правальна вы-
ступілі на чэмпіянатах свету сярод адна-
годкаў і не здолелі прабіцца ў вышэйшы 
дывізіён.

СкАрАчэННе АПеТыТАЎ 
Эканамічны крызіс імкліва спусташае 

фінансавыя засекі радзімы. 5 траўня 
Аляксандр Лукашэнка правёў нараду з 

прадстаўнікамі гульнявых відаў спорту. 
Мэтай форуму была распрацоўка фор-
мулы, якая мусіць знізіць спартовую на-
грузку на бюджэт. Іншымі словамі, прэзі-
дэнт у цяперашняй сітуацыі імкнецца 
прымусіць клубы самастойна зарабляць 
грошыкі і хаця б часткова пакрываць не-
малыя выдаткі. 

Мінула ўжо больш за два месяцы, але, 
здаецца, цудадзейную формулу пакуль 
яшчэ ніхто не вынайшаў. Думаецца, спра-
ва ў тым, што пераважная большасць бе-
ларускіх клубаў эканамічна несамастой-
ныя і незаможныя.

У эканамічна развітых краінах спарто-
выя клубы — гэта, як правіла, акцыянер-
ныя таварыствы, якія кіруюцца радамі 
дырэктараў, што дзейнічаюць у інтарэсах 
акцыянераў. Беларускія ж клубы фак-
тычна падкантрольныя рэгіянальным 
органам улады альбо кіраўніцтву буйных 
дзяржпрадпрыемстваў, якія выдзяляюць 
сродкі на іх утрыманне. 

(Выключэнне складаюць Брэсцкі ганд-
больны клуб імя Мяшкова і ФК "Дынама" 
(Мінск), якія фінансуюцца недзяржаўны-
мі структурамі. Барысаўскі БАТЭ частку 
сродкаў зарабляе ў еўракубкавых турні-
рах.)

Таму рэзкае пагаршэнне эканамічнай 
сітуацыі ў краіне пачынае адбівацца і на 
клубах. Так, з гарадзенскага футбольнага 
клуба "Нёман" нядаўна сышлі малдаўскі 
форвард Віарэл Фрунзэ і сербскі абарон-
ца Неманья Цветкавіч. Магілёўскі "Днепр" 
пакінуў украінскі гулец Яраслаў Сворак. 
Гандбольны клуб "Машэка" (Магілёў) рас-
стаўся з адзіным легіянерам — украінцам 
Дзмітрыем Полякам. Гандбольнае мінс-
кае "Дынама" не прадоўжыла кантракт з 
літоўскім галкіперам Эгідзіўсам Пяткяві-
чусам. Пералічаных спартоўцаў нельга 
назваць зоркамі першай велічыні, але 
сёння і такія нашым клубам не па кішэні.

Футбольныя клубы, якія ўдзельніча-
юць у еўракубках, звычайна імкнуліся 
ўмацоўваць склады, аднак цяпер такой 
магчымасці няма. Сур'ёзна пахіснуліся 
справы ў першай лізе футбольнага чэм-
піянату краіны. Цяжкія часы перажывае 
адзін з лідараў — мазырская "Славія". 
Футбалісты "Полацка" і зусім прапусцілі 
выязны паядынак. Адзін час рубам стаяла 
пытанне аб існаванні чэмпіёна краіны па 
гандболе мінскага "Дынама"…

Зрэшты, і тут ёсць выключэнне. У Лідзе 
ў новым лядовым палацы па асабістым 
загадзе Лукашэнкі ствараецца хакейны 
клуб. "Баляванне падчас чумы!"

Лавіна крызісу разбуральная, нібыта 
цунамі. Не схавацца ад яе і беларускаму 
спорту.

міхась моШыН

сПорт як ахвяра эканамІчнай 
дэградацыІ

Амаль усе дасягненні бе-
ларускай судовай сістэмы 
за дзесяцігоддзе “з’елі” 
апошнія паўгода.

Старшыня Вярхоўнага суда 
Беларусі Валянцін Сукала са 
спасылкай на зарэгістраваны 
ў Вільнюсе Незалежны інсты-
тут сацыяльна-эканамічных 
і палітычных даследаванняў 
(НІСЭПД) сцвярджае, што 
беларускія суды сёння зна-
ходзяцца на першым месцы 
па ступені даверу насельніц-
тва сярод іншых інстытутаў 
улады. Аднак аўтарытэтныя 
сацыёлагі прыводзяць вынікі 
канкрэтных даследаванняў, 
па якіх бачна, што давер да су-
доў зменшыўся.

У лічбах разам з дапамогай 
экспертаў разбіралася “Тут і 
цяпер”.

ПрАвААбАроНцы Ў шоку
“Узровень даверу да пра-

васуддзя, да яго даступнасці, 
справядлівасці і якасці — гэта 
ў першую чаргу паказчык пра-
цы ўсёй судовай сістэмы”, 
— заявіў Сукала падчас ан-
лайн-канферэнцыі на сайце  
belta.by.

Вядомы праваабаронца 
Валянцін Стэфановіч не 
разумее, як у сённяшняй 
сітуацыі людзі могуць па-ра-
нейшаму давяраць судам, бо 
ў незарэгістраваным цэнтры 
“Вясна’96” — літаральна чэр-
гі людзей, якія незадаволены 
судовымі рашэннямі. Яны про-
сяць абараніць іх ад судовага 
самавольства.

— Вельмі шмат людзей 
звярталіся да нас пасля маўклі-
вых акцый пратэсту, — распа-

вядае Валянцін Стэфановіч. — 
Мы дапамагалі пісаць скаргі, 
але Мінскі гарадскі суд пакуль 
што не задавальняе іх. Ды што 
там скаргі, калі не задаваль-
няюцца нават хадайніцтвы аб 
выкліку сведак, запатрабаван-
ні матэрыялаў аператыўнай 
здымкі. Раённыя суды вы-
носілі пастановы выключна на 
падставе пісьмовых паказан-
няў сведак — супрацоўнікаў 
міліцыі, і ў большасці выпад-
каў іх нават не выклікалі ў суд. 
Ці можна пры такіх абставінах 
казаць, што суды прынялі ўсе 
неабходныя меры для поўнага 
і аб’ектыўнага разгляду спраў?

А не задавальняюць хадай-
ніцтвы аб запатрабаванні ма-
тэрыялаў аператыўнай здымкі 
па адной простай прычыне: 
усім суддзям вядома, што 
людзі, якіх яны асудзілі, ніякім 
матам на гэтых акцыях не лая-
ліся. Проста яны свядома вы-
носяць такія рашэнні, магчы-
ма, па загадзе зверху. Няхай 
бы нават суддзі запатрабавалі 
гэтыя здымкі, а кіраўніцтва 
ГУУС Мінгарвыканкама адка-
зала, што іх няма — гэта б ужо 
само па сабе сведчыла аб тым, 
што суддзі сапраўды хочуць 
устанавіць ісціну па справе. 

ФокуСы з лічбАмі
Былы суддзя Гары Пага-

няйла лічыць, што некаторыя 
чыноўнікі за доўгія гады сваёй 
працы навучыліся маніпуліра-

ваць лічбамі. 
Паводле вынікаў апошніх 

даследаванняў НІСЭПД, бела-
рускім судам, у адрозненне ад 
іншых дзяржаўных і грамад-
скіх інстытутаў, давяраюць 
43,4% апытаных грамадзян, а 
не давяраюць — 44,9%.

— Калі спадара Сукалу за-
давальняе такая ступень даве-
ру — менш за палову, то няхай 
ён будзе шчаслівы ад такой 
ацэнкі «станоўчай» дзейнасці 
судоў, — выказвае сваё мер-
каванне Гары Пятровіч. — Тэн-
дэнцыя наступная: у апошні 
год народ стаў менш давяра-
ць уладзе ў цэлым, а судам, 
па словах Сукалы, быццам бы 
яшчэ давярае. Мабыць, давя-
раюць толькі тыя, у каго адбы-
ліся судовыя рашэнні.

— Але са слоў Сукалы вы-
нікае, што нашы грамадзяне 
не надта моцна імкнуцца аб-
скарджваць вынесеныя ра-
шэнні. «Да прыкладу, з 360 
тыс. грамадзянскіх спрэчак 
у вышэйстаячым судзе аб-
скарджваецца толькі 4%, 
з 70 тыс. крымінальных 
спраў абскарджваецца 12%, 
з 400 тыс. адміністрацый-
ных спраў — менш за 1%”, 
— кажа старшыня Вярхоў-
нага суда. Як вы гэта можа-
це патлумачыць?

— Мы ведаем аб дзясятках  
неправамоцных прысудаў, 
якія сведчаць аб прамым зд-
зяйсненні прафесійнымі суд-
дзямі злачынстваў супраць 
правасуддзя. Аб якой якасці 
работы судоў можна казаць? 

Я маю на ўвазе і справы па 
Плошчы, і справы па нарко-
тыках з фальсіфікаванымі до-
казамі, і руйнаванне бізнесу. 
Прыкладаў шмат. Сукала, зда-
ецца, не хоча гэтага заўважа-
ць...

— Так, але людзі ж усё 
роўна ідуць у суд! Са слоў 
Сукалы, «гэты паказчык 
штогод расце на 20%. На-
прыклад, кожны год суды 
разглядаюць каля 360 тыс. 
грамадзянскіх спрэчак і 
95% з іх задавальняюць».

— Я магу сказаць толькі 
адно: гэта паказчык не даверу 
да судоў, а таго, што ў краіне 
не працуе прынцып законнас-
ці. Грамадзяне спадзяюцца на 
суды, але яны шмат у чым не 
задавальняюць іх сваёй дзей-
насцю. Калі вышэйстаячыя 
суды не адмяняюць незакон-
ныя рашэнні і прысуды, калі 
не адмяняюцца незаконныя 
адміністрацыйныя рашэнні, 
то, вядома ж, жаданне пла-
ціць вялікую дзяржпошліну 
адпадае. Звяртацца ў вышэй-
стаячыя інстанцыі часта няма 
сэнсу. І адвакаты пра гэта ка-
жуць, і самі людзі гэта выдатна 
разумеюць.

Той жа Сукала гаворыць, 
што ў судах штогод разгляда-
ецца больш за 400 адмініст-
рацыйных спраў. Пра гэта 
сведчыць сур'ёзны зрэз закон-
насці, у цэлым па краіне ў нас 
каля двух мільёнаў людзей 
караюцца адміністрацыйнымі 
спагнаннямі.

марыНа міТ

з просьбай прааналізаваць, як мянялася ступень да-
веру насельніцтва да судоў, “Тут і цяпер” звярнулася 
да незалежнага сацыёлага прафесара Алега манаева.

— Я гляджу зараз на вынікі нацыянальнага апытання 
НІСЭПД за чэрвень гэтага года, снежань мінулага года (адра-
зу пасля выбараў) і красавік 2006 года (таксама адразу пасля 
прэзідэнцкіх выбараў), — кажа Манаеў. — Нагадваю лічбы. У 
чэрвені гэтага года судам давяралі 43,4 працэнта апытаных, 
не давяралі — 44,9. Цяжка было адказаць на гэтае пытанне 
(альбо зусім не адказалі) 11,7 працэнта. Таму нашым судам не 
давярае ўсё ж такі крыху больш людзей.

Пасля выбараў прэзідэнта 19 снежня 2010 года судам да-
вяралі 49,0 працэнта, 38,1 — не давяралі. Не змаглі адказаць 
— 12, 6. Бачна, што за паўгода сітуацыя не перавярнулася, але 
ж пахіснулася. Думаю, тут варта паразважаць над тым, якую 
ролю адыгралі суды за гэтыя пяць месяцаў…

 КроПКі НаД “і”

чаму буксуе судовая 
сІстэма

Аб незалежнасці судовай сістэмы прыходзіцца толькі  
марыць

У сваім маніфесце «A 
European Declaration of 
Independence» (Еўрапейс-
кая дэкларацыя незалежнас-
ці), які апублікаваны ў інтэр-
нэце, нарвежскі тэрарыст 
апісвае Беларусь як краіну, 
якая пацярпела ад Чарнобы-
ля.

«Большасць людзей пат-
рапілі пад радыяцыйнае ап-
раменьванне, як прамы вынік 
таго, што Савецкі Саюз не 
хацеў эвакуіраваць людзей 
(адзін тыдзень затрымкі) і не 
хацеў прадухіліць распаўсюд 
забруджаных сельскагаспа-
дарчых прадуктаў, — піша 
ён. — Акрамя таго, дыкта-
тура ў Беларусі наўмысна 
працягвае распаўсюджваць 
сельскагаспадарчую прадук-
цыю з забруджаных тэрыто-
рый. Я быў у Беларусі і магу 
асабіста пацвердзіць гэта. Я 
асабіста размаўляў з дзясят-
камі людзей, якія не маюць 
выбару, акрамя як спажываць 
забруджаную ежу. 60% рады-
яцыі апала на тэрыторыі Бе-
ларусі, і дыктатура па-раней-
шаму наўмысна корміць сваё 

насельніцтва заражанымі 
сельскагаспадарчымі прадук-
тамі».

Брэйвік дзеліць еўрапей-
цаў на тры еўрапейскія расы, 
называючы Беларусь сярод 
краін з высокім працэнтам на-
сельніцтва нардычнага тыпу. 
Ён піша ў сваім маніфесце, што 
ў Беларусі, галоўным чынам у 
яе паўночнай частцы, да 1900 
года пражывала 55% нардыч-
нага тыпу, цяпер засталося 
ўсяго 30%, а да 2070 застанец-
ца не больш за 15% людзей 
нардычнага тыпу.

У спісе нацыяналістычных 
партый Усходняй Еўропы ён 
згадвае Ліберальна-дэмакра-
тычную партыю Сяргея Гайду-
кевіча.

Той так пракаментаваў 
гэтае прызнанне нарвежс-
кага тэрарыста: «Я пасмяяў-
ся. Вар'ят, што я яшчэ магу 

сказаць? З такім жа самым 
поспехам ён мог назваць на-
цыяналістычнымі лібераль-
на-дэмакратычныя партыі 
Вялікабрытаніі ці Японіі. Для 
мяне гэта заява вар'яцкага 
маньяка», — заявіў Гайдукевіч 
у інтэрв’ю «Свабодзе».

На пытанне аб тым, чаму 
Брэйвік мог назваць ЛДПБ на-
цыяналістычнай партыяй, Гай-
дукевіч адказаў:

«Не ведаю, пераблытаў з 
кім-небудзь. Корпаўся недзе і 
пераблытаў. Мы ніколі не мелі 
дачынення да гэтай плыні. 
Хіба я калі-небудзь выступаў 
супраць нейкіх нацыяналь-
насцей? У праграме партыі 
напісана, што мы ўспрымаем 
толькі паняцце «грамадзянс-
тва». Мы адмоўна ставімся 
да любых нацыяналістычных 
рухаў».

Што тычыцца таго, якое 

месца ЛДПБ займае ў палітыч-
ным спектры, то, на погляд 
Гайдукевіча, ягоная партыя 
паказвае, што такое «канс-
труктыўная апазіцыя».

«Няма ў свеце прыкладаў, 
калі да ўлады прыходзяць 
крайне левыя ці крайне пра-
выя. І ў нас, у Беларусі, гэтага 
не будзе. Прыйдуць да ўлады 
прадказальныя палітыкі, 
канструктыўна настроеныя 
да дзяржавы».

Тэрарыст піша, што пер-
шая ж краіна, якая паспрабуе 
выйсці з-пад гегемоніі былога 
ЭЗССР/ЗША [так у арыгінале] 
у Еўропе, атрымае шматлікія 
праблемы: «Таму я думаю, 
што ні ў Італіі, ні ў якой-не-
будзь іншай маленькай краі-
ны не хопіць смеласці пайсці 
першай. Нават Сербія абра-
ла заступніцтва ЭЗССР/ЗША 
замест таго, каб рызыкнуць 
апынуцца ў якасці новай Бела-
русі».

У спісе краін, дзе Брэйвік 
пабываў або якія ён вывучаў, 
ёсць і Беларусь, а акрамя яе 
Швецыя, Данія, Вялікабры-
танія, Германія, Польшча, 
Францыя, Аўстрыя, Вугор-
шчына, Харватыя, Літва, Эс-
тонія, Латвія, Іспанія, Кіпр, 
Мальта, ЗША, Турцыя, Мексі-
ка, Кітай, Нігерыя, Кот-д'Івуар, 
Ліберыя.

Свае палітычныя погля-
ды тэрарыст называе куль-
турным кансерватызмам і 
рэвалюцыйным кансерва-
тызмам. 

раДыё свабоДа

нарвежскІ  тэрарыст 
наведваЎ  беларусь

Тэрарыст Андэрс брэйвік, 
які забіў 93 чалавекі ў 
Нарвегіі, хацеў «зменаў 
у грамадстве». брэйвік, 
паводле яго ўласнага 
маніфеста, наведваў 
беларусь і вывучаў 
беларускі палітычны 
рэжым, які ён называе 
дыктатарскім. брэйвік 
выказваў шкадаванне 
пра змяншэнне людзей 
«нардычнай расы» ў 
еўрапейскіх краінах, у 
тым ліку ў беларусі.

Наеліся маніфестамі


